
Il cambiamento.



(Sicilia.)





Bedda Euridda, già la scena

Si cangiau di contraposta!

Mi dispiaci la tua pena;

Ma mi tocca la risposta!


Io era afflittu, lu sa ognuno!

Tu brillavi d’alligria!

Ma chi voi na vota l’unu,

Pri sta vota tocca a mia.


Chi fa mali, si lu scorda,

No però chi l’arricivi! —

Sempre in tonu la mia corda

Bedda Euridda ti cridivi?


T’ingannavi veramenti,

Fusti baba, fusti l’occa!

Iu su allegru e tu scontenta;

Ma chi voì zèru a chi tocca?

